
GOUVÈNÈ CUOMO ANONSE INISYATIV NY-SUN AP BAY $13,5 MILYON POU DIMINYE FRÈ 

ENSTALASYON SOLÈ AK POU SIPÒTE FÒMASYON POU OTORITE LOKAL 

Finansman ap Asire Devlopman yo pat Janm Wè Anvan nan Enèji Solè nan Eta New York 

 

Gouvènè Andrew M. Cuomo te anonse jodi a genyen $13,5 milyon ki disponib atravè inisyativ NY-Sun lan 

pou pwojè ki gen kòm objektif diminisyon frè jeneral enstalasyon sistèm elektrik solè fotovoltayik (PV) 

ak alejman pwosesis enspeksyon ak pèmi pou otorite lokal. 

 

“Inisyativ NY-Sun lan ap pwouve li se yon motè kap fè New York vinn nimewo 1 nan deplwaman enèji 

solè,” te di Gouvènè Cuomo. “Efò sa yo pou diminye frè enstalasyon ak pou aleje pwosesis pèmi PV, 

ansanm ak angajman nou pou ogmante finansman anyèl nan kad NY-Sun rive 2023, pral bay endistri a 

yon garanti pandan yon bon pout tan epi atire envestisman prive enpòtan. Atravè NY-Sun, nou pral wè 

kwasans kontini ekonomi enèji pwòp la ak yon anviwonman ki pi bon pou la sante.” 

 

Nan $13,5 milyon ki disponib kounye a, $10 milyon pral sipòte travay pou diminye frè jeneral sistèm PV 

pi pa modile epi $3,5 milyon pral finanse yon travay nan tout eta pandan de zan pou fòme otorite lokal 

ak ekip entèvansyon rapid.. 

 

$10 milyon, New York State Energy Research and Development Authority (NYSERDA) ak New York Power 

Authority (NYPA) ap finanse egal ego a, pral konsantre sou pwojè kap diminye kou lòt eleman nan sistèm 

PV a (BOS), ki se tout premye frè sistèm PV a eksepte modil la. Frè BOS ka reprezante plis pase mwatye 

frè total sistèm lan, epi gen ladan ekipman ak enstalasyon. Pwogram lan pral chèche maksimize 

envestisman prive epi prezante modèl biznis mache a te ka adopte nan yon bon pwopòsyon. Anplis, 

pwogram sa pral vanse aleje pwosedi yo pou pèmi ak entèkoneksyon pou diminye frè BOS. Pwojè yo ap 

seleksyone sou yon baz konpetisyon. Pwojè elijib dapre òf sa pral gen ladan l: 

• Pwojè ki pa ekipman ki diminye frè sistèm PV ak regle epi diminye frè akseswa tankou  frè 

komèsyal, frè enstalasyon, ak frè pèmi ak enspeksyon. 

• Pwojè kap devlope ekipman ki pral rive diminye frè jeneral  pou enstalasyon sistèm PV  epi 

reyisi komèsyalize pwodi ki fabrike nan Eta New York. 

• Enstalasyon sistèm PV pou prezante nouvo pwodi ouben konsèp nan aplikasyon tou nèf. 

 

Pou plis enfòmasyon sou finansman sa, ale sou http://www.nyserda.ny.gov/nysun-bos. Premye seri 

pwopozisyon yo ap fèt 30 jiyè 2013, dezyèm seri pwopozisyon yo ap fèt 30 janvye 2014. 

 

Anplis finansman pwojè BOS la, NYSERDA ap ofri $3,5 milyon pou sipòte edikasyon ak fòmasyon sou PV 

pou otorite lokal ki ka gen yon wòl nan bay pèmi, enspeksyon ouben apwobasyon yon sistèm PV ak pou 

premye entèvenan ki ka rankontre sistèm PV pandan yap goumen kont dife. Aplikan pou finansman sa 

ka soumèt òf nan youn ouben de kategori: 

• Fòmasyon ak atelye pratik, sèvis asistans teknik ak sesyon fòmasyon pou fòmatè yo. 

• Kanpay edikasyon ak devlopman yon bwat zouti ki chita sou entènèt PV BOS pou otorite lokal, 

ak lòt materyèl tou. 

 

Òf pou edikasyon ak fòmasyon ap fèt 6 jen 2013. Pou plis enfòmasyon sou soumisyon yon òf, ale sou 

http:// nyserda.ny.gov/rfp2697. 

 

“Inisyativ NY-Sun Gouvènè Cuomo a te gen yon gwo gwo repèkisyon sou transfòmasyon mache solè a 

nan New York. Ak rediksyon frè pwojè solè epi ak sipò yap bay fòmasyon pratik pou moun konsènen ak 

itilizatè, New York yon lòt fwa ankò demontre lidèship li nan akselerasyon enstalasyon PV ak devlopman 

yon mendèv byen fòme,” te deklare Francis J. Murray Jr., Prezidan ak Direktè Egzekitif, NYSERDA. 

“Pwogram NYPA ak NYSERDA ap reyalize ansanm yo pral garanti enèji solè tounen yon opsyon pi abòdab 

pou Nouyòkè.” 

 

“Pandan pri pano solè ap diminye, inisyativ NY-Sun Gouvènè Cuomo a ap franchi yon etap tou nèf pou 

kontinye diminye frè PV atravè ankourajman pou bizniz ak chèchè nan New York ka devlope plis 

ekipman ekonomik epi kontribiye nan diminye frè enstalasyon ak entèkoneksyon,” te deklare Prezidan 

ak Direktè Egzekitif NYPA,Gil C. Quiniones. “Atravè pwogram sa, NYSERDA ak NYPA pral ede devlope 

endistri enèji solè a epi fè sous enèji pwòp sa vinn pi rantab.” 

 

Anba inisyativ NY-Sun Gouvènè Cuomo a, endistri solè a konnen yon kwasans ekstraòdinè. Travay tèt 

ansanm NYSERDA, NYPA ak Long Island Power Authority (LIPA) nan lane 2012 te abouti nan enstalasyon 

reyisi plis pase 58 megawat (MW) PV nan Eta a, preske sa ki double montan enèji solè kay kliyan nan 

lane 2011. Yon total 242 MW PV te enstale ouben ap devlope aktyèlman nan kad NY-Sun. Plis sistèm PV 

ap devlope nan kad NY-Sun pase nan dizan konbine ki sot pase yo. 

Nan Diskou Sou Eta Eta 2013 li a, Gouvènè Cuomo te pwopoze ogmantasyon pwogram NY-Sun lan jiska 

2023 nan nivo finansman anyèl aktyèl la pou bay garanti pwogram ki pi long pou  devlopè sistèm solè, 

atire envestiman prive enpòtan nan sistèm fotovòltayik solè, pèmèt devlopman dirab yon endistri enèji 

solè solid nan New York, kreye jdòb ki byen peye, amelyore solidite rezo elektrik la epi diminye polisyon 

lè. Atravè inisyativ sa, yo prevwa $50 milyon pral ale nan diminisyon frè PV BOS sèlman. 

 

“Konstriksyon yon mache solè solid nan New York pral itilize yon metòd soti anwo rive anba, epi 

envestisman NY-Sun lan fè sa,” te deklare Sail Van Nostrand, Prezidan, New York Solar Energy Industries 

Association (NYSEIA). “Kominote instalatè a konnen vann sistèm solè se sèlman yon kòmansman. Pèmi, 

asistans teknik, ak nivo biwokrasi reprezante frè ak obstak enpòtan pou kwasans endistri solè nan a nan 

NY. Konesans defi sa yo, ak aksyon enèjik Gouvènè Cuomo pran pou kontre pwoblèm sa yo di nou Eta 

New York ouvri pou biznis.” 

 

“Lansman NY-Sun Gouvènè Cuomo te fè lane pase a te respekte pwomès li pou lanse endistri solè a nan 

Empire State la; atire envestisman sektè prive, kreye djòb lokal, ak diminye emisyon gaz ki gen efè sè ak 

lòt polisyon ki soti nan sektè elektrik la,” te deklare Jackson Morris, Direktè Strategic Engagement at the 

Pace Energy & Climate Center. “Angajman Gouvènè Cuomo pou agrandi ak ogmante pwogram lan nan 

yon mannyè enèjik pandan dizan pral ranfòse pozisyon New York kòm lidè nasyonal la nan enèji solè. Lè 

li konplete sipò alontèm esansyèl sa pou enstalasyon solè yo menm, pwogram Balance-of-System la pral 

ede diminye frè pwojè sa yo, konsa lap asire Nouyòkè jwenn pi bon rannman solè yo.” 

 

Rob Moore, Direktè Egzekitif Environmental Advocates of New York, te di konsa, “Enèji solè pral yon pati 

enpòtan nan rezo elektrik apre Sandy nou an, sa kap ede enfrastrikti enèji nou vinn pi solid, pi rantab epi 

pwodi mwen polisyon. Inisyativ NY-Sun lan ap pote inovasyon ki nesesè yo pou ede modènize 

enfrastrikti enèji nou an pandan la diminye depandans nou sou konbisyon fosil kap aji sou klima. 

Inisyativ sa dwe rann kouran solè a yon opsyon pi abòdab pou yon pi gwo kantite pwopriyetè kay ak ti 

biznis New York. Nou di bravo NYSERDA ak Administrasyon Cuomo a pou pwogrè yo fè ak sa.” 

 

“Nou felisite Gouvènè Cuomo, NYSERDA, NYPA ak LIPA pou angajman yo pou asire New York ap 

kontinye konstwi yon mache pèfòman pou enèji solè,” te deklare Valerie Strauss, Direktè Egzekitif 

Enterimè Alliance for Clean Energy New York (ACE NY). “Inisyativ yo ki anonse jodi a enpòtan pou 

rediksyon baryè finansye ak règlemantè, sa ki se bon nouvèl alafwa pou endistri solè a ak pou Nouyòkè 

kap pase nan enèji pwòp.” 

 

Pou plis enfòmasyon sou NY-Sun Initiative la, tanpri ale sou www.ny-sun.ny.gov.  

